
navadurgA stutiH

నవదుర్గా స్తుతిః

౧. శైలపుత్రీ  (మూలాధారచక్ర )
ధ్యానం -

వన్దే వాఞ్ఛితలాభాయ చన్ద్రార్ధకృతశేఖరామ్   ।
వృషారూఢాం శూలధరాం శైలపుత్రీం   యశస్వినీమ్ ॥
పూర్ణేన్దునిభాఙ్గౌరీం    మూలాధారస్థితాం  ప్రథమదుర్గాం   త్రినేత్రామ్   ।
పటామ్బరపరిధానాం రత్నకిరీటాం నానాలఙ్కారభూషితామ్ ॥
ప్రఫుల్లవదనాం   పల్లవాధరాం  కాన్తకపోలాం తుఙ్గకుచామ్  ।
కమనీయాం లావణ్యస్నేహముఖీం క్షీణమధ్యాం నితమ్బనీమ్ ॥
స్తోత్రమ్  -

ప్రథమదుర్గా  త్వం హి భవసాగరతారిణీ ।
ధన ఐశ్వర్యదాయినీ శైలపుత్రీ  ప్రణమామ్యహమ్  ॥
త్రిలోకజననీ  త్వం హి పరమానన్దప్రదాయినీ   ।
సౌభాగ్యారోగ్యదాయనీ శైలపుత్రీ  ప్రణమామ్యహమ్  ॥
చరాచరేశ్వరీ త్వం హి మహామోహవినాశినీ ।
భుక్తిముక్తిదాయనీ శైలపుత్రీ  ప్రణమామ్యహమ్  ॥
కవచమ్ -

ఓఙ్కారః మే శిరః పాతుమూలాధారనివాసినీ ।
హ్రీఙ్కారః  పాతు లలాటే బీజరూపా మహేశ్వరీ ॥
శ్రీకారః  పాతు వదనే లజ్జారూపా  మహేశ్వరీ ।
హూఙ్కారః పాతు హృదయే తారిణీ శక్తిః స్వధృతా ॥
ఫట్కారః పాతు సర్వాఙ్గే సర్వసిద్ధిఫలప్రదా   ।
౨. బ్రహ్మచారిణీ  (స్వాధిష్ఠానచక్ర  )
దధానా కరపద్మాభ్యామక్షమాలాకమణ్డలూ  ।

దేవీ ప్రసీదతు  మయి బ్రహ్మచారిణ్యనుత్తమా  ॥
ధ్యానం -

వన్దే వాఞ్ఛితలాభాయ చన్ద్రార్ధకృతశేఖరామ్   ।
జపమాలాకమణ్డలుధరాం  బ్రహ్మచారిణీం  శుభామ్ ।
గౌరవర్ణాం  స్వాధిష్ఠానస్థితాం   ద్వితీయదుర్గాం  త్రినేత్రామ్   ।
ధవలవర్ణాం  బ్రహ్మరూపాం  పుష్పాలఙ్కారభూషితామ్ ।
పద్మవదనాం పల్లవాధరాం  కాన్తఙ్కపోలాం పీనపయోధరామ్ ।
కమనీయాం లావణ్యాం స్మేరముఖీం నిమ్ననాభిం నితమ్బనీమ్ ॥
స్తోత్రం  -

తపశ్చారిణీ త్వం హి తాపత్రయనివారిణీ  ।
బ్రహ్మరూపధరాం  బ్రహ్మచారిణీం  ప్రణమామ్యహమ్  ॥
నవచక్రభేదినీ  త్వం హి నవ ఐశ్వర్యప్రదాయినీ  ।
ధనదాం సుఖదాం బ్రహ్మచారిణీం  ప్రణమామ్యహమ్  ॥
శఙ్కరప్రియా  త్వం హి భుక్తి-ముక్తిదాయినీ ।
శాన్తిదాం మానదాం బ్రహ్మచారిణీం  ప్రణమామ్యహమ్  ।
కవచమ్ -

త్రిపురా  మే హృదయం పాతు లలాటం పాతు శఙ్కరభామినీ
అర్పణా సదా పాతు నేత్రౌ అధరౌ చ కపోలౌ ॥
పఞ్చదశీ కణ్ఠం  పాతు మధ్యదేశం పాతు మాహేశ్వరీ
షోడశీ సదా పాతు నభో గృహో చ పాదయో ।
అఙ్గప్రత్యఙ్గం    సతతం పాతు బ్రహ్మచారిణీ  ॥
౩. చన్ద్రఘణ్టా  -(మణిపురచక్ర )
పిణ్డజప్రవరారూఢా   చన్ద్రకోపాస్త్రకైర్యుతా    ।
ప్రసాదం  తనుతాం మహ్యం చన్ద్రఘణ్టేతి   విశ్రుతా  ॥
ధ్యానం -

వన్దే వాఞ్ఛితలాభాయ చన్ద్రార్ధకృతశేఖరామ్   ।
సింహారూఢాం దశభుజాఞ్చన్ద్రఘణ్టాం   యశస్వనీమ్ ॥
కఞ్జనాభాం  మణిపురస్థితాం  తృతీయదుర్గాం  త్రినేత్రామ్   ।
ఖడ్గగదాత్రిశూలచాపధరాం   పద్మకమణ్డలుమాలావరాభయకరామ్  ।

పటామ్బరపరిధానాం మృదుహాస్యాం నానాలఙ్కారభూషితామ్ ।
మఞ్జీర -హార-కేయూర-కిఙ్కిణీరత్నకుణ్డలమణ్డితామ్   ॥
ప్రఫుల్లవన్దనాం    బిమ్బాధారాం కాన్తఙ్కపోలాం తుఙ్గకుచామ్  ।
కమనీయాం లావణ్యాం క్షీణకటిం నితమ్బనీమ్ ॥
స్త్రోత్రః  -
ఆపదుద్ధారిణీ  త్వం హి ఆద్యాశక్తిః శుభా పరా ।
అణిమాదిసిద్ధిదాత్రి  చన్ద్రఘణ్టే  ప్రణమామ్యహమ్  ॥
చన్ద్రముఖీ  ఇష్టదాత్రీ  ఇష్టమన్త్రస్వరూపణీ   ।
ధనదాత్ర్యానన్దదాత్రీ   చన్ద్రఘణ్టే  ప్రణమామ్యహమ్  ॥
నానారూపధారిణీ ఇచ్ఛామయీ ఐశ్వర్యదాయనీ ।
సౌభాగ్యారోగ్యదాయనీ చన్ద్రఘణ్టే  ప్రణమామ్యహమ్  ॥
కవచః-
రహస్యం శ‍ృణు వక్ష్యామి శైవేశి  కమలాననే ।
శ్రీచన్ద్రఘణ్టాకవచం    సర్వసిద్ధిప్రదాయకమ్   ॥
వినా న్యాసం వినా వినియోగం వినా శాపోద్ధారం  వినా హోమమ్ ।
స్నానం శౌచాదికం నాస్తి శ్రద్ధామాత్రేణ    సిద్ధిదమ్  ॥
కుశిష్యాయ కుటిలాయ వఞ్చకాయ నిన్దాకాయ  చ ।
న దాతవ్యం న దాతవ్యం న దాతవ్యఙ్కదాచన ॥
౪.కూష్మాణ్డా (అనాహతచక్ర )
సురాసమ్పూర్ణకలశం  రుధిరాప్లుతమేవ  చ ।
దధానా హస్తపద్మాభ్యాం కూష్మాణ్డా శుభదాఽస్తు మే ॥
ధ్యానం -

వన్దే వాఞ్ఛితకామర్థం  చన్ద్రార్ధకృతశేఖరామ్   ।
సింహారూఢామష్టభుజాం  కుష్మాణ్డాం  చ యశస్వినీమ్ ॥
భాస్వరాం భానునిభామనాహతస్థితాం  చతుర్థదుర్గాం   త్రినేత్రామ్   ।
కమణ్డలుచాపబాణపద్మసుధాకలశచక్రగదాజపవటీధరామ్   ॥
పటామ్బరపరిధానాం కమనీయాం మృదుహాస్యా నానాలఙ్కారభూషితామ్ ।
మఞ్జీరహారకేయూరకిఙ్కిణీరత్నకుణ్డలమణ్డితామ్    ।

ప్రఫుల్లవదనాం   చారుచిబుకాం కాన్తకపోలాం తుఙ్గకుచామ్  ।
కోలాఙ్గీం  స్మేరముఖీం క్షీణకటిం నిమ్ననాభిం నితమ్బనీమ్ ॥
స్త్రోత్రః  -
దుర్గతినాశినీ  త్వం హి దారిద్ర్యాదివినాశినీ  ।
జయదా ధనదా కూష్మాణ్డే ప్రణమామ్యహమ్  ॥
జగన్మాతా జగత్కర్త్రి జగదాధారరూపిణీ ।
చరాచరేశ్వరీ కూష్మాణ్డే ప్రణమామ్యహమ్  ॥
త్రైలోక్యసున్దరీ   త్వం హి దుఃఖశోకనివారిణీ ।
పరమానన్దమయీ కూష్మాణ్డే ప్రణమామ్యహమ్  ॥
కవచం -

హసరై మే శిరః పాతు కూష్మాణ్డా భవనాశినీ ।
హసలకరీ నేత్రఽథ ,హసరౌశ్చ లలాటకమ్ ॥
కౌమారీ పాతు సర్వగాత్రే వారాహీ ఉత్తరే తథా ।
పూర్వే పాతు వైష్ణవీ   ఇన్ద్రాణీ  దక్షిణే మమ ।
దిగ్దిక్షు  సర్వత్రైవ  కూమ్బీజం సర్వదాఽవతు ॥
౫. స్కన్దమాతా  (విశుద్ధచక్ర  )
సింహాసనగతా నిత్యం పద్మాశ్రితకరద్వయా  ।
శుభదాస్తు సదా దేవీ స్కన్దమాతా  యశస్వినీ ॥
ధ్యానమ్ -

వన్దే వాఞ్ఛితకామార్థే చన్ద్రార్ధకృతశేఖరామ్   ।
సింహారూఢా చతుర్భుజా స్కన్ధమాతా  యశస్వనీ ॥
ధవలవర్ణా విశుద్ధచక్రస్థితా    పఞ్చమదుర్గా త్రినేత్రా  ।
అభయపద్మయుగ్మకరాం దక్షిణ ఊరుపుత్రధరాం  భజేఽమ్ ॥
పటామ్బరపరిధానా మృదుహాస్యా నానాలఙ్కారభూషితామ్ ।
మఞ్జీరహారకేయూరకిఙ్కిణీరత్నకుణ్డలధారిణీమ్   ॥
ప్రభుల్లవదనాం   పల్లవాధరాం  కాన్తకపోలాం పీనపయోధరామ్ ।
కమనీయాం లావణ్యాం చారూత్రివలీం  నితమ్బనీమ్ ॥
స్తోత్రమ్  -

నమామి స్కన్దమాతరం  స్కన్ధధారిణీమ్  ।
సమగ్రతత్త్వసాగరామపారపారగహరామ్  ॥
శశిప్రభాం  సముజ్జ్వలాం  స్ఫురచ్ఛశాఙ్కశేఖరామ్ ।
లలాటరత్నభాస్కరాం జగత్ప్రదీప్తభాస్కరామ్ ॥
మహేన్ద్రకశ్యపార్చితాం  సనత్కుమారసంస్తుతామ్ ।
సురాసురేన్ద్రవన్దితాం   యథార్థనిర్మలాద్భుతామ్  ॥
అతర్క్యరోచిరూవిజాం వికార దోషవర్జితామ్  ।
ముముక్షుభిర్విచిన్తితాం విశేషతత్త్వమూచితామ్ ॥
నానాలఙ్కారభూషితాం మృగేన్ద్రవాహనాగ్రతామ్   ।
సుశుద్ధతత్త్వతోషణాం  త్రివేదమారభాషణామ్  ॥ ??మార
సుధార్మికౌపకారిణీం సురేన్ద్రవైరిఘాతినీమ్   ।
శుభాం సుపుష్పమాలినీం సువర్ణకల్పశాఖినీమ్  ॥
తమోఽన్ధకారయామినీం  శివస్వభావకామినీమ్ ।
సహస్రసూర్యరాజికాం  ధనఞ్జయోగ్రకారికామ్   ॥
సుశుద్ధకాలకన్దలాం   సుభృఙ్గకృన్దమఞ్జులామ్    ।
ప్రజాయినీం  ప్రజావతీం  నమామి మాతరం సతీమ్ ॥
స్వకర్మధారణే గతిం హరిం ప్రయచ్ఛ  పార్వతీమ్ । ??ప్రయచ్ఛ
అనన్తశక్తికాన్తిదాం  యశోఽథ భుక్తిముక్తిదామ్ ॥
పునఃపునర్జగద్ధితాం   నమామ్యహం సురార్చితామ్ ।
జయేశ్వరి త్రిలాచనే  ప్రసీద  దేవి పాహి మామ్ ॥
కవచమ్ -

ఐం బీజాలికా దేవీ పదయుగ్మధరా పరా ।
హృదయం పాతు సా దేవీ కార్తికేయయుతా సతీ ॥
శ్రీం  హ్రీం  హుం ఐం దేవీ పూర్వస్యాం పాతు సర్వదా ।
సర్వాఙ్గ మేం సదా పాతు స్కన్దమాతా  పుత్రప్రదా   ॥
వాణవాణామృతే హుం ఫట్ బీజససమన్వితా ।
ఉత్తరస్యాం తథాగ్నే చ వారూణే నైరృతేఽవతు  ॥
ఇన్ద్రాణీ  భైరవీ  చైవాసితాఙ్గీ  చ సంహారిణీ ।

సర్వదా పాతు మాం దేవీ చాన్యాన్యాసు హి దిక్షు వై ॥
౬.కాత్యాయనీ (ఆజ్ఞాచక్ర  )
చన్ద్రహాసోజ్జ్వలకరా   శార్దూలవరవాహనా  ।
కాత్యాయనీ చ శుభదా దేవీ దానవఘాతినీ ॥
ధ్యానమ్ -

వన్దే వాఞ్ఛితమనోరథార్థాయ  చన్ద్రార్ధకృతశేఖరామ్   ।
సింహారూఢాం చతుర్భుజాం కాత్యాయనీం యశస్వనీమ్ ॥
స్వర్ణవర్ణామాజ్ఞాచక్రస్థితాం      షష్ఠదుర్గాం   త్రినేత్రామ్   ।
వరాభీతకరాం సగపదధరాం కాత్యాయనసుతాం భజామి ॥
పటామ్బరపరిధానాం స్మేరముఖీం నానాలఙ్కారభూషితామ్ ।
మఞ్జీరహారకేయురకిఙ్కిణీరత్నకుణ్డలమణ్డితామ్    ॥
ప్రసన్నవదనాం  పల్లవాధరాం  కాన్తకపోలాం తుఙ్గకుచామ్  ।
కమనీయాం లావణ్యాం త్రివలీవిభూషితనిమ్ననాభిమ్  ॥
స్తోత్రమ్  -

కాఞ్చనాభాం వరాభయపద్మధరాం ముకుటోజ్జ్వలామ్  ।
స్మేరముఖీం శివపత్నీం కాత్యాయనసుతే నమోఽస్తుతే ॥
పటామ్బరపరిధానాం నానాలఙ్కారభూషితామ్ ।
సింహాస్థితాం  పద్మహస్తాం కాత్యాయనసుతే నమోఽస్తుతే ॥
పరమానన్దమయీ  దేవి పరబ్రహ్మ  పరమాత్మా ।
పరమశక్తి,పరమభక్తి,కాత్యాయనసుతే నమోఽస్తుతే ॥
విశ్వకర్త్రీం ,విశ్వభర్త్రీం ,విశ్వహర్త్రీం ,విశ్వప్రీతామ్  ।
విశ్వచిత్తాం,విశ్వాతీతాం కాత్యాయనసుతే నమోఽస్తుతే ॥
కాం బీజా,కాం జపానన్దా కాం బీజజపతోషితా ।
కాం కాం బీజజపాసక్తాం కాం కాం సన్తుతా ॥ ?? కాం బీజజపసంస్తుతామ్
కాఙ్కారహర్షిణీం  కాం కాం ధనదాం ధనమానసామ్ ।
కాం బీజజపకారిణీం కాం బీజతపమానసామ్ ॥
కాం కారిణీం కాం సూత్రపూజితాం  కాం బీజధారిణీమ్ ।
కాం కీం కూం కైం  కౌం కః ఠః ఛః స్వాహారూపణీ ॥

కవచమ్ -

కాత్యాయనీ ముఖం పాతు కాం కాం స్వాహాస్వరూపణీ ।
లలాటం విజయా పాతుమాలినీ నిత్యసున్దరీ  ॥
కల్యాణీ హృదయం పాతు జయా చ భగమాలినీ ॥
౭.కాలరాత్రి (భాను చక్ర )
ఏకవేణీజపాకర్ణపురానగ్నా  ఖరాస్థితా  ।
లమ్బోష్ఠీకర్ణికాకర్ణీతైలాభ్యఙ్గశరీరిణీ      ॥
వామపాదోల్లసల్లోహలతాకణ్టకభూషణా    ।
వర్ధన్మూర్ధధ్వజా   కృష్ణా కాలరాత్రిర్భయఙ్కరీ  ॥
ధ్యానమ్ -

కరాలవదనాం ఘోరాం ముక్తకేశీం చతుర్భుజామ్ ।
కాలరాత్రిం  కరాలీం చ విద్యున్మాలావిభూషితామ్ ॥
దివ్యలౌహవజ్రఖడ్గవామాధోర్ధ్వకరామ్బుజామ్    ।
అభయం వరదాం చైవ  దక్షిణోర్ధ్వాధః  పాణికామ్ ॥
మహామేఘప్రభాం  శ్యామాం తథా చ గర్దభారూఢామ్  ।
ఘోరదంష్ట్రాకారాలాస్యాం  పీనోన్నతపయోధరామ్ ॥
సుఖప్రసన్నవదనాం  స్మేరాననసరోరుహామ్ ।
ఏవం సఞ్చియన్తయేత్కాలరాత్రిం  సర్వకామసమృద్ధిదామ్  ॥
స్తోత్రమ్  -

హ్రీం  కాలరాత్రిః  శ్రీం  కరాలీ చ క్లీం  కల్యాణీ కలావతీ ।
కాలమాతా కలిదర్పఘ్నీ కపదీంశకృపన్వితా ॥
కామబీజజపానన్దా కామబీజస్వరూపిణీ ।
కుమతిఘ్నీ కులీనాఽఽర్తినశినీ కులకామినీ ॥
క్లీం  హ్రీం  శ్రీం  మన్త్రవర్ణేన   కాలకణ్టకఘాతినీ  ।
కృపామయీ కృపాధారా కృపాపారా కృపాగమా ॥
కవచమ్ -

ఓం క్లీం  మే హృదయం పాతు పాదౌ శ్రీం  కాలరాత్రిః  ।
లలాటం సతతం పాతు దుష్టగ్రహనివారిణీ   ॥

navadurgAstutikuNDalinI.pdf 7



నవదుర్గా స్తుతిః

రసనాం పాతు కౌమారీ భైరవీ  చక్షుషీ మమ ।
కటౌ పృష్ఠే మహేశానీ కర్ణౌ శఙ్కరభామినీ ।
వర్జితాని  తు స్థానాని యాని చ కవచేన హి ।
తాని సర్వాణి మే దేవీ సతతం పాతు స్తమ్భినీ ॥
౮.మహాగౌరీ (సోమచక్ర )
శ్వేతే వృషే సమారూఢా శ్వేతామ్బరధరా శుచిః ।
మహాగౌరీ శుభం దద్యాన్మహాదేవప్రమోదదా  ॥
ఓం నమో భగవతి మహాగౌరి వృషారూఢే శ్రీం  హ్రీం  క్లీం  హుం ఫట్ స్వాహా ।
(భగవతీ మహాగౌరీ వృషభ కే పీఠ పర విరాజమాన హైం , జినకే
మస్తక పర చన్ద్ర  కా ముకుట హై ।మణికాన్తిమణి కే సమాన కాన్తి వాలీ
అపనీ చార భుజాఓం మేం శఙ్ఖ , చక్ర , ధనుష ఔర బాణ ధారణ
కిఏ హుఏ హైం , జినకే కానోం మేం రత్నజడిత కుణ్డల  ఝిలమిలాతే హైం ,
ఐసీ భగవతీ మహాగౌరీ హైం ।)
ధ్యాన-
వన్దే వాఞ్ఛితకామార్థం  చన్ద్రార్ధకృతశేఖరామ్   ।
సింహారూఢాం చతుర్భుజాం మహాగౌరీం యశస్వీనీమ్ ॥
పుర్ణేన్దునిభాం   గౌరీం సోమవక్రస్థిఆతాం   అష్టమదుర్గాం   త్రినేత్రామ్   ।
వరాభీతికరాం త్రిశూలడమరూధరాం  మహాగౌరీం భజేఽహమ్ ॥
పటామ్బరపరిధానాం మృదుహాస్యాం నానాలఙ్కారభూషితామ్ ।
మఞ్జీరహారకేయూరకిఙ్కిణీరత్నకుణ్డలమణ్డితామ్    ॥
ప్రఫుల్లవదనాం   పల్లవాధరాం  కాన్తకపోలాం త్రైలోక్యమోహనీమ్  ।
కమనీయాం లావణ్యాం మృణాలాం చన్దనగన్ధలిప్తామ్   ॥
స్తోత్రమ్  -

సర్వసఙ్కటహన్త్రీ త్వం ధనైశ్వర్యప్రదాయనీ   ।
జ్ఞానదా  చతుర్వేదమయీ మహాగౌరీం ప్రణమామ్యహమ్  ॥
సుఖశాన్తిదాత్రీం , ధనధాన్యప్రదాయనీమ్  ।
డమరూవాదనప్రియాం  మహాగౌరీం ప్రణమామ్యహమ్  ॥
త్రైలోక్యమఙ్గలా   త్వం హి తాపత్రయవినాశినీం  ప్రణమామ్యహమ్  ।
వరదా చైతన్యమయీ  మహాగౌరీం ప్రణమామ్యహమ్  ॥

కవచమ్ -

ఓఙ్కారః పాతు శీర్షే మాం,హ్రీం  బీజం మాం హృదయే ।
క్లీం  బీజం సదా పాతు నభో గృహో చ పాదయోః ॥
లలాటకర్ణౌ హూం బీజం పాతు మహాగౌరీ మాం నేత్రఘ్రాణౌ   ।
కపోలచిబుకౌ ఫట్ పాతు స్వాహా మాం సర్వవదనౌ ॥
౯. సిద్ధిదాత్రీ  (నిర్వాణచక్ర )
సిద్ధగన్ధర్వయక్షాద్యైరసురైరమరైరపి      ।
సేవ్యమానా సదా భూయాత్ సిద్ధిదా  సిద్ధిదాయినీ  ॥
ధ్యానమ్ -

వన్దే వాఞ్ఛితమనోరథార్థం  చన్ద్రార్ధకృతశేఖరామ్   ।
కమలస్థితాం  చతుర్భుజాం సిద్ధిదాం  యశస్వనీమ్ ॥
స్వర్ణవర్ణనిర్వాణచక్రస్థితాం     నవమదుర్గాం  త్రినేత్రామ్   ।
శఙ్ఖచక్రగదా   పద్మధరాం సిద్ధిదాత్రీం   భజేఽహమ్ ॥
పటామ్బరపరిధానాం సుహాస్యాం నానాలఙ్కారభూషితామ్ ।
మఞ్జీరహారకేయూరకిఙ్కిణీరత్నకుణ్డలమణ్డితామ్    ॥
ప్రఫుల్లవదనాం   పల్లవాధరాం  కాన్తకపోలాం పీనపయోధరామ్ ।
కమనీయాం లావణ్యాం క్షీణకటిం నిమ్ననాభిం నితమ్బనీమ్ ॥
స్తోత్రమ్  -

కఞ్జనాభాం  శఙ్ఖచక్రగదాధరాం   ముకుటోజ్జ్వలామ్  ।
స్మేరముఖి శివపత్ని సిద్ధిదాత్రి  నమోఽస్తు తే ॥
పటామ్బరపరిధానాం నానాలఙ్కారభూషితామ్ ।
నలినస్థితా  నలినాక్షీ సిద్ధిదాత్రీ  నమోఽస్తు తే ॥
పరమానన్దమయీ  దేవీ పరబ్రహ్మ  పరమాత్మా ।
పరమశక్తి పరమభక్తి సిద్ధిదాత్రీ  నమోఽస్తు తే ॥
విశ్వకర్త్రీ విశ్వభర్త్రీ విశ్వహర్త్రీ విశ్వప్రీతా  ।
విశ్వార్చితా విశ్వాతీతా సిద్ధిదాత్రీ  నమోఽస్తు తే ॥
భుక్తిముక్తికారణీ భక్తకష్టనివారిణీ  ।
భవసాగరతారిణీ సిద్ధిదాత్రీ  నమోఽస్తు తే ॥

ధర్మార్థకామప్రదాయినీ   మహామోహవినాశినీ ।
మోక్షదాయినీ సిద్ధిదాత్రీ  ఋద్ధిదాత్రీ  నమోఽస్తు తే ॥
కవచమ్ -

ఓఙ్కారః పాతు శీర్షే మాం, ఐం బీజం మాం హృదయే ।
హ్రీం  బీజం సదా పాతు నభో గృహో చ పాదయోః ॥
లలాటకర్ణౌ శ్రీం  బీజం పాతు క్లీం  బీజం మాం నేత్రఘ్రాణౌ   ।
కపోలచిబుకౌ హసౌః పాతు జగత్ప్రసూత్యై  మాం సర్వవదనే ॥

